[bookmark: _GoBack]COVID-19 ამბულატორიული ტესტირების პროტოკოლი
ამბულატორიულ ტესტირებას უნდა მიმართონ იმ პირებმა, ვისაც აღენიშნება COVID-19 დამახასიათებელი რესპირაციული სიმპტომები, კერძოდ:
· ცხელებით მიმდინარე შემთხვევა, თუ ამავდროულად აღენიშნება რესპირატორული დაავადების ნიშნები, ან ექიმის გადაწყვეტილებით მხოლოდ ცხელების და/ან სხვა საეჭვო კლინიკური ნიშნების (ხველა, ყელის ტკივილი, სურდო, სუნთქვის გაძნელება, ყნოსვის/გემოს ცვლილება) მქონე პირები;
მიმართვა
ამბულატორიული პაციენტები დისტანციურად გადიან ოჯახის ექიმის, „ცხელების ცენტრის“ ან პჯდ ცენტრის ექიმის კონსულტაციას (სატელეფონო/ან სხვა) და მიმართვის საფუძველზე  წინასწარი ჩაწერით გეგმავენ ტესტირებას.  
ტესტირების ჩასატარებლად ამბულატორიულმა პაციენტებმა შესაძლოა მიმართონ:
· პჯდ დაწესებულებას, 
· შესაბამის ცხელების კლინიკას, 
· კოვიდ კლინიკას
ამ ჯგუფში გაერთიანებულ პირებისგან ნიმუშის აღებას და წინასწარ განსაზღვრულ ლაბორატორიაში გაგზავნას უზრუნველყოფს შერჩეული კლინიკის შესაბამისი პერსონალი. 
ცეხელებისა და კოვიდ კლინიკებს აქვთ უფლება საჭიროების მიხედვით დამატებითი გამოკვლევების (რადიოლოგია, სხვა ლაბორატორიული კვლევები და სხვა) ჩატარების. გამოკვლევების შემდეგ პირი თუ არ საჭიროებს სტაციონარულ გამოკვლევასა და მკურნალობას, კლინიკაში დაყოვნების გარეშე, გაშვებული უნდა იქნეს სახლში, პასუხის მიღებამდე თვითიზოლაციის მაქსიმალური დაცვით.
სამედიცინო დაწესებულებამდე ტრანსპორტირება უნდა განხორციელდეს საკუთარი ავტომობილით ან ოჯახის იმ წევრის ავტომობილით, რომელთან ერთადაც ცხოვრობს პირი. მაქსიმალურად უნდა იქნას შეზღუდული საზოგადოებრივი ტრანსპორტით სარგებლობა. აუცილებლობის შემთხევაში, პაციენტს უნდა მიეცეს სათანადო მითითეთბა: ნიღბის სწორად მორგების (ქირურგიული ნიღაბი) და ტარების, და ფიზიკური დისტანციის დაცვის შესახებ. ტესტირებაზე ჩაწერისას საჭიროა მიეთითოს თუ როგორ მოხდება პირის ტრანსპორტირება. 
უკუკავშირი
ამბულატორიულ ტესტირებაში ჩართული კლინიკა უზრუნველყოფს პაციენტისთვის კოვიდზე კვლევის შედეგის მიწოდებას 24 საათის განმავლობაში. 
დადებითი შედეგის შემთხვევაში, კლინიკა აწვდის ავადმყოფს დეტალურ ინფორმაციას შემდგომ ეტაპებზე, პაციენტი გადადის სამკურნალოდ კოვიდ კლინიკაში, ტარდება ეპიდკვლევა და მისი ახლო კონტაქტები გადადიან იზოლაციაში. 

